
Aen Simnyienh Bouxcienzswnj Canghhah Daijcuz Ndeu

[ Sihsanch Baninaz Bau sice

Vah bouxbien: Beixnuengx
minzcuz doxgiet doxgyaez, dox—
hag doxbang, doengzcaez baenaj
dwg gij conzdungj ndei Cunghvaz
minzcuz, vwnzva minzcuz lai
cungj lai yiengh, youq gwnzbiengz
Cungguek yaprongh, caemh youq
gwnzbiengz seiqgyaiq yaprongh.
Vih hawj gyoengq beixnuengx
lai rox gij vwnzva beixnuengx
minzcuz wnq, geiz neix hainduj
raeuz daeng gij faenzcieng
Sihsangh Banjnaz Bause, yungh
Cuengh Gun doiqciuq daeng
okdaeuj.

Haetromh ngoenz singhgiz ndeu, gicej doxiek

daeuj daengz ndaw ranz canghhah(canghfwen) Yi
Gvangh, aen ranz de youq Gingjhungz Si Gajlanz
Cunghlu. Caengz hwnj gwnz laeuz couh dingqnyi
baenz raq baenz raq sing fwen caeuq sing doegsaw.
Coh sing muengh bae, caenh raen gan ding mbouj
suenq hung ndeu naengh rim baenz gyoengq lwgnyez
hunghung iqiq, Yi Gvangh cingq naengh youq
baihnaj gaiq hwzbanj iq nyinhcaen son gyoengq
lwgnyez doeg cihmeh Sawdaij, lauxsae Iwghag
cungj daenj gij buhvaq ciuhgeq Daijcuz, bouxson
yiemzrwd, bouxhag haeujsim riri.

Canghfwen Yi Gvangh seng youq Gingjhungz,
dwg boux “gaugaep yinhyozswh” ndaw beksingq,
dwg boux vunzcienzswnj guekgya gaep feihvuzciz
vwnzva yizcanj. Yi Gvangh gig gyaez diegcoj
Daijcuz, dangguh boux canghfwen he, de gag yousim
fubfub: Youq aen seizdaih riengjret fazcanj. yaepyet
lai bienq neix, baenzlawz cienzswnj ndei gij minzcuz

vwnzva bonjfaenh? Yi Gvangh doiq gicej naeuz, de

miz aen simnyienh ndeu Magmuengh gij sing

fwen Daijcuz ndaej ciuhciuh doxcienz.

Nyienh Guh Duzroeg Gajlangz, Ngon-
ciengq Ngoenzndei Saedceij

Daijcuz miz coenz vahbeij naeuz: Gvaq

ndwenngoenz mbouj miz yinhyoz, lumjbaenz gwn

haeux mbouj miz gyu. Canghhah dwg cungj
mingzewng gizyi hingzsik ciuhgeq Daijcuz, hix dwg
gij cwngheuh canghfwen, youq gij ranzmbanj

Daijcuz Sihsangh Banjnaz doxcienz gig gvangq. Baez
daengz bi’moq Daijlig. cietgvendou. ciethaidou .
caeqsaenz, gouzbaed caeuq hoh ranzmoq. aeuyah
hagsau . lwgnyez okndwen doenghgij ciengzhab neix,
vunz Daijeuz cungj yaek cingj bouxcanghheiq
yienjciengq canghhah. Gij gizmoeg ciengq canghhah
gig lai, ndawde yo miz gij fwen. vahsaenz caeuq
cienznaeuz ciuhgeq Daijcuz. Seiz yienjciengq,
danghnaeuz roeb daengz boux canghfwen suijbingz

doxdaengj haenx, song mbiengj ak doiq ak, mwngz

Y1 Ganghlungz Maj senh raiz Ying Fuzeen hoiz

A Laexsae Iwghag hwnj daiz biujyienyj.

ciengq gou dap, lumj feizmbaw nei ronghfubfub,
hawj gyoengq bouxdingq dawzyinx sisi, caemrwgrwg
mbouj nyienh byaij deuz.

Daxboh Yi Gvangh Yenz Caijgoj couhdwg boux
canghfwen gig souh gyoengq beixnuengx Daijcuz
gyaezmaij ndeu. 1958 nienz, daxboh aemq haeux
gwed denz, lizhai mehyah caeuq dahlwg ngamq
ndaej song bi de, bae daengz dieg Meijsai Cinghlaiz
Daigoz youqdingh, Yi Gvangh daj baezneix caeuq
daxmeh doxbaengh doxgauq gvaq saedceij. 1971
nienz, Yi Gvangh doeg sat siujyoz bizyez, aenvih
ndaw ranz gungz lai vut hag mbouj doeg saw lo, ma
bang daxmeh guh hongnaz, aeu goengfaen vuenh
haeux gwn. Ngoenznaengz dwgrengz guh hong sat le,
gojgaeq
ndawbiengz, de ndiepgyaez gij vwnzva ciuhgeq

Yi Gvangh gig gyaez gij cienznaeuz
Daijcuz. Baez he, de dingjlingz daj ndaw souh-
yinhgih dinggnyi gij sing fwen daxboh. Yienzlaiz,
daxboh gaenq baenz boux canghfwen aen guekwnq,
gij vunz dangdieg cungj haengj de, Daigoz Densidaiz
ciengzseiz boqcuengq gij fwen de. Dingq gij fwen
daxboh le, Yi Gvangh engq siengjmuengh baenz
boux canghfwen Daijcuz ndeu.

Dungxsaej dahlwg daxmeh rox. Yi Gvangh
gyaez guhfwen, daxmeh couh haeujcoengh de. 1974
nienz, Yi Gvangh baiq boux canghfwen okmingz
Gangh Langjcai guh lauxsae, daj baezneix hwnj de
cinggsik hag guh fwencanghhah lo. Moix ngoenz
gvaqringz souhong le, de couh gwih danci daengz
ranz goengsae dingq son’gyauq, hag doenghgij
yienjciengq  gigiuj .
caeuq gij yaemyinh geklwd Vahdaijcuz. Mbouj

cihsiz cauxfwen fuengfap
daengz bi ndeu, Yi Gvangh couh hag rox guhfwen
lo. Gyoengqvunz naeuz, Yi Gvangh couh lumj duz
roegdungh ndaem Gajlangz ndawbiengz cienznaeuz
haenx, miz gij sing sepswdswd caeuq gij fwen ciengq
mbouj rox liux haenx, de vih ngoenzciet angghoh .
aenbaed cukfuk. lwgnding okndwen caeuq haeuj—
youq ranz moq guh fwen hoh’ angq----- De baenz

“mehcanghfwen” ceiq ak Daijcuz lo.



